g

§
"

I f' 2‘1-"1‘2" 7 (f

Mons Lawrenz Sciberras

24 & L-Art IMQADDSA ** APRIL - GUNJU 2023



Ix-xena tal-ghadam niexef
qoxqox li ra l-profeta
Ezekjel, u li dawn bil-qawwa
ta’ l-ispirtu li ghadda minn
fughom, dahal fihom regghu
hadu I-hajja, u waqfu fuq
riglejhom, hija wahda
mill-aktar xeni suggestivi li
hemm fil-ktieb tal-profeta
fuq imsemmi. Din ix-

xena twassal sew, preciz u
fambjent car fejn kien u
kemm kien ged ibati l-poplu
maghzul ta’ Alla, poplu
f’minoranza kbira. Kien
fl-ezilju iebes tal-Babilonja.
Izda fl-istess hin dan il-
poplu kien ged jistenna
l-helsien, poplu li sakemm
seta, u sakemm kienu
ihalluh jaghmel u jipprattika
twemminu, dan ipprattikah
bimhabba, rispett u

bfedelta lI-aktar kbira lejn
it-Torah.

L-aspett psikologiku
tad-deportati.

L-ambjent enormi

u n-nies kburin tal-
Babilonja paragonati mal-
poplu maghzul, li kien
jghix f’roqgha art, kien
hemm differenzi tassew
bejniethom; differenzi
ambjentali, so¢jali u fuq
tassew bejniethom. Dan
il-poplu tal-Babilonja
dejjem ftahar hafna biz-
zew§ xmajjar enormi li
ghandu. L-Ewfrat u t-Tigris,
xmajjar li jfawru ilma helu
tassew. Israel kellu u ghad
ghandu x-xmara Gordan,

tibda niezla mill-muntanja
Hermon, tidhol fl-ghadira
tal-Galilija u tibqa’ niezla
sserrep fejn tispicca fil-foss
tal-Bahar il-Mejjet. Imma
din ix-xmara paragunata
maz-Zewg Xmajjar enormi,
zewg xmajjar li jbattlu
kwantitajiet enormi ta’ ilma
fil-bahar Persjan, kwazi
titlef is-sinikifat taghha.
Din ix-xmara twila biss 251
kilometru. Ilma helu iva
imma mdardar hafna.

Mhux hekk ix-xmara
Ewfrate. Ibda biex din

twila 2,800 kilometru. Din
tibda mit-Turkija, tagsam
is-Sirja u l-Iraq u tbattal
fil-Gulf tal-Persja. Ix-xmara
Tigris imbaghad li f¢ertu
partijiet tal-Babilonja hija

kwazi paralleli ma’ sehbitha
1-Ewfrate, hija wkoll ta
importanza kbira tassew.
Din tibda minn muntnji

fl- Armenja, tagsam ukoll
is-Sirja, id-dezert tal-
Gharabja u tbattal ukoll
fil-Gulf tal-Persja. Twila
1,900 kilometru. Minn qatt
jista’ jimmagina dan il-kobor
ta’ dawn iz-zewg xmajjar
mahlugin minn Alla?

Issa l-poplu Lhudi, I-poplu
ta’ Alla li kien jghix f’art
tnixxi halib u ghasel (Num
14,8), sab ruhu f'din
l-estremita hekk tal-wahx,
estremita tal-biza’ estremita
pagana ghal kollox! Art
verament pagana ghalih!
Anke l-istess ilsien kien
differenti minn ta’ xulxin!
Kif se jikkomunikaw
bejniethom! Razza ta’

nies qawwija, ta’ nazzjon li

t'dak iz-zmien partikulari
kien iwerwer id-dinja
kollha ta’ zmienu. Bxorti
tajba hafna hemm salm li
jolqot il-musmar preciz

fuq rasu u jiddeskrivi dan

li geghdin nghidu: “F’xatt
ix-xmajjar (innota plural,
mela riferenza ghal Ewfrate
u t-Tigris) ta’ Babilonja
hemm qghadna bilqieghda
u bkejna, ahna u niftakru
t’Sijon” (S1137,1). Il-verb
“bilqieghda” ifisser nies
mitluqin, bla sahha u ebda
ghan fil-hajja, corma nies bla
idea ta’ xejn, semplicement
numru. Psikologikament
aktar 'l isfel minn dagshekk
ma setax jinzel dan il-poplu.

Sitwazzoni religjuza.

Xejn anqas sabiha kienet
is-sitwazzjoni religjuza ta
dan il-poplu. IlI-Lhud huwa

l-poplu tal-ktieb: Dan
ghaliex mhux biss jaqra u
jitlob bil-kotba tat-Testment
il-Qadim, imma wkoll
ghaliex kull nhar ta’ Sibt,
kien jintasab fuq il-bankijiet
tas-sinagoga fejn jisma, jitlob
u jghanni bil-kotba qaddisa
tieghu u bis-salmi. Issa fil-
Babilonja, almenu l-ewwel
snin ta’ l-ezilju minn dan
kollu ma kellu xejn!

U l-istess nistghu nghidu
kemm dwar il-harsien ta’
jum is-Sibt, dwar it-tliet
festi kbar tal-pellegrinaggi
lejn Gerusalemm, dwar
id-debhiet tieghu fit-tempju
ta’ Gerusalemm kif ukoll
dwar l-ghexur li huwa
kien obbligat li jhallas lit-
tempju. Issa minn dawn
l-atti qaddisa, l-poplu ma
kien ghadu jipprattika
assolutament xejn. Anqas



jekk ried jaghmel dan ma
kien jithalla, u li anqas ma
kellu fejn. Verament kien
jixbah lil dak I-ghadam
niexef qoxqox li ra I-profeta
Ezekjel, ghadam mixhut
f’nofs ta’ wied, dezolazzjoni
kbira tassew.

Is-sitwazzjoni tinbidel.

Dan il-poplu dam fl-ezilju
hamsin sena shah: Mis-sena
586 sas-sena 536, meta issa
il-hakem Ciru tal-Persna
hareg l-editt tal-helsien ta’
dan il-poplu. Huwa kollu
ghalhekk li I-profeta Izaija
jfahhar u jgholli tant lis-
sultan Ciru, ghaliex issa
mill-gdid grazzi ghalih

“minn xahar ghal xahar, u
minn Sibt ghal Sibt, kulhadd
jigi jinxtehet quddiemi” (Is
66,23).

Issa qabel l-editt ta’ Ciru,
ifegg bhal balzmu fuq ferita
1i tat konfort kbir tassew;
d-dehra mimlija kuragg
tal-profeta Ezekjel. Fil-bidu
l-istess profeta qalbu kienet
tassew magqtuha, tant li meta
1-Mulej stagsih jekk il-
mejjet jistax iqum, il-profeta
wiegeb: “Sidi Mulej, dan inti
biss tafu”. Pero kien wasal
iz-zmien tassew ta’ bidla lil
dak l-ghadam u dan sehh
ukoll, ghaliex Alla gallu hekk
lil Ezekjel: Habbar lir-rul’ u
kompla “ejja ruh, mill-erbat

irjieh tad-dinja u onfoh fuq
dawn il-mejtin, ha jergghu
jiehdu 1-hajja” (Ezk 37.9).

Izda gqabel ma sehhet din
il-grajja fl-inhawi ta’ dak
il-wied fond, instema’

“hoss tant li I-ghadam
tqanqgal u resqu lejn xulxin”
Naturalment dan seta jsir
bil-qawwa ta’ 1-Ispirtu li ha
lil Ezekjel f'dak il-wied u
urieh din ix-xena makabra.

F’parallelizmu strett hafna
ma’ din il-grajja tal-hoss li
nstema, hemm ukoll dik ta’
nzul I-Ispirtu s-Santu fuq
l-appostli u fuq dawk kollha
li kienu qeghdin fil-ghorfa
ta’ fuq (Atti 1,13). Fdin
il-grajja tal-Atti wkoll “gie
mis-sema hoss bhal ta’ rih
qawwi” (Atti 2,2). U danil-
hoss msieheb mar-rih, kien
il-kawza ta’ bidla enormi u
tat-twelid tal-Knisja bmod
uffi¢jali u fil-berah.

It-tifsira u effett ta’ I-infih

It-tieni azzjoni tant
sinifikattiva u li halliet effett
kbir fuq dak I-ghadam niexef
kien l-infih ta’ l-ispirtu.
Qabel ma nkomplu nifirxu
dan il-hsieb, sewwa li naraw
iz-zewg parallelizmi l-ohra
fejn jidhol ukoll l-infih u
1-bida li gab mieghu.

II-gnien tal-Gheden: Alla
kien ghadu kemm sawwar
il-bniedem mit-trab ta’ l-art.
Dan huwa kliem figurattiv
biex wiehed jithem il-
fragilita tal-gisem. Imma

din l-opra tal-holqien kien
ghad jonqosha xi haga ohra,
forsi wkoll aktar important
minn dik tal-bidu. Din l-opra
kien tassew jonqosha n-nifs li
mbaghad ghamilha hajja. “U
nefahlu f’imnifsejh nifs il-hajja
u l-bniedem sar hlejqa hajja”
(Gen 2,7). Mela issa hawn
bniedem shih, ruh jigifieri nifs
u gisem it-tajn ta’ l-art.

II-grajja 1-ohra fejn din ukoll
ghandha x’tagsam ma’ l-infih
qieghda fil-vangelu ta’ San
Gwann. L-appostli, hdax
fin-numru, kienu maghlugin
fil-ghorfa ta’ fuq ghax
imbezza’ mil-Lhud bil-bibien
maghluqin. Kien il-Hadd
tal-qawmien filghaxija, Gesu
qaghad f’nofshom u qalilhom
u tahom il-paci tieghu. Kien
1-ewwel rigal tal-Ghid il-kbir.
Imbaghad “nefah fughom

u qalilhom, Hudu I-Ispirtu
s-Santu. Dawk li tahfrulhom
dnubiethom ikunu mahfura,
u dawk li zZzommuhomlhom
ikunu mizmuma” (Gw 20,22-
23). U dan l-infih ta’ Gest fuq
l-appostli kien jissarraf f qgawwa
straordinarja ghal mahfra tad-
dnubiet.

Issa nigu ghall-infih li gie
mitlub biex isir fuq dawk
l-ghadam niexef qoxqox. Dak li
deher verament impossibbli, sar
possibbli, dak li ghall-bniedem
deher falliment shih u totali,
inbidel f’rebha u kuragg. “Jien
habbart kif ordnali, u r-ruh
dahlet fihom, u regghu hadu
1-hajja, u waqfu fuq rigilhom,
ezerctu kbir fuq li kbir” (Ezk
37,10).

Dan qatt hadd ma haseb li

jista’ jsir. Ghal ragunament ta’
din id-dinja kollox kien jidher
impossibbli. Imma l-infih ta’
l-ispirtu wassal biex dak il-
ghadam niexef, mormi, mejjet,
mitluq wahdu jerga’ jiehu I-hajja
kif kien qatt qabel fil-art tieghu.

Is-simbolizmu qawwi li johrog
minn din id-dehra ta’ Ezekjel,
huwa wiehed car, preciz u
f’waqtu hafna. L-ghadam
niexef, mela mejjet huwa
xbieha tal-poplu ta’ Israel
“niexef u mejjet” f’art I-ezilju,
mitluq wahdu gisu mejjet.
Assolutament ma seta’ jiehu
ebda azzjoni. Qieghed f’art
barranija mghaffga taht it-toqol
tal-jasar. It-tama tieghu osfrot
ghal kollox.

Imma kien wasal iz-zmien ukoll
biex dan I-ghadam jerga’ jiehu
I-hajja. U dan ukoll sar tassew
grazzi ghall-ispirtu li ghadda
minn fuqu u bidlu fezerctu haj,
attiv u qawwi. Dan kellu jkun
il-poplu futur li grazzi ghal edit
tas-sultan Ciru (Is 45,13), u
l-ispirtu li ghadda minn fuqu
bil-ghajnuna ta’ Nehemija u
Esdra il-poplu hareg u rega’ lura
lejn pajjizu, 1-art imwieghda

lil patrijarka Abraham. Ara
ghaliex il-profeta Isaija jitkellem
dagshekk sabih dwar Ciru:
“Dan jghid il-Mulej lill-midluk
tieghu, lil Ciru li gbadt minn
idu I-leminija biex irazzan il-
gnus quddiemu u nholl il-hziem
ta’ genbejn is-slaten niftah
il-bibien quddiemu u ebda bieb
ma jibqa’ maghluq” (Is 45,1).



